
Codex Laureshamensis, Bd. II, Kopialbuch, I. Teil:
Oberrhein-, Lobden-, Worms-, Nahe- und
Speiergau. Nr. 425 (Reg. 2653)
Anno eiusdem principis deinde tricesimo primo ego Hochbertus dono pro remedio animae,
meae et germani mei Otberti, ad sanctum dei mrem. Nazarium qui requiescit in monasterio
quod vocatur Laur. in pago rinensi super fluvium Wisscoz sito, ubi venerabilis Richbodo
abba preesse videtur, donatumque in perpetuum esse volo quod mihi tradidit genitrix mea
Hiltdrad ut pro animabus nostris traderem ad ante dictum monasterium, hoc est unam
vineam in Scrizesheim, ut omni tempore ad ipsum sanctum locum proficiat in augmentam,
stipulatione subnixa. Actum in monasterio Laur., XV kl. febr. S. Hochberti qui hanc
donationem fecit. S. Meginheri, Warmundi. Ego Reginbertus scripsi.

